
ಕ್ಷಯಣಃ ಕೂಲಗೋ ಗೋಷ್ಠ್ಯಃ ಪುಲಸ್ತ್ಯೋ ಗೃಹ್ಯ ಏವ ಚ .. 102..

ತಲ್ಪ್ಯೋ ಗೇಹ್ಯಸ್ತಥಾ ಕಾಟ್ಯೋ ಗಹ್ವರೇಷ್ಠೋ ಹೃದೋದ್ಭವಃ .
ನಿವೇಷ್ಟ್ಯಃ ಪಾಸುಮಧ್ಯಸ್ಥೋ ರಜಸ್ಯೋ ಹರಿತಸ್ಥಿತಃ .. 103..
ಶುಷ್ಕಯೋ ಲೋಪ್ಯಸ್ತಥೋಲಪ್ಯಊರ್ಮ್ಯಃ ಸೂರ್ಮ್ಯಶ್ಚ ಪರ್ಣಜಃ .
ಪರ್ಣಶದ್ಯೋಽಪಗುರಕಃ ಅಭಿಘ್ನೋತ್ಖಿದ್ಯಕೋವಿದಃ .. 104..
ಅವಃ (?) ಕಿರಿಕ ಈಶಾನೋ ದೇವಾದಿಹೃದಯಾಂತರಃ .
ವಿಕ್ಷೀಣಕೋ ವಿಚಿನ್ವತ್ಕ್ಯಃ ಆನಿರ್ಹ ಆಮಿವತ್ಕಕಃ .. 105..
ದ್ರಾಪಿರಂಧಸ್ಪತಿರ್ದಾತಾ ದರಿದ್ರನ್ನೀಲಲೋಹಿತಃ .
ತವಸ್ವಾಂಶ್ಚ ಕಪರ್ದೀಶಃ ಕ್ಷಯದ್ವೀರೋಽಥ ಗೋಹನಃ .. 106..
ಪುರುಷಂತೋ ಗರ್ತಗತೋ ಯುವಾ ಮೃಗವರೋಗ್ರಕಃ .
ಮೃಡಶ್ಚ ಜರಿತಾ ರುದ್ರೋ ಮೀಢ್ಯೋ ದೇವಪತಿರ್ಹರಿಃ .. 107..
ಮೀಢುಷ್ಟಮಃ ಶಿವತಮೋ ಭಗವಾನರ್ಣವಾಂತರಃ .
ಶಿಖೀ ಚ ಕೃತ್ತಿವಾಸಾಶ್ಚ ಪಿನಾಕೀ ವೃಷಭಸ್ಥಿತಃ .. 108..
ಅಗ್ನೀಷುಶ್ಚ ವರ್ಷೇಷುರ್ವಾತೇಷುಶ್ಚ ........ .
ಪೃಥಿವೀಸ್ಥೋ ದಿವಿಷ್ಠಶ್ಚ ಅಂತರಿಕ್ಷಸ್ಥಿತೋ ಹರಃ .. 109..
ಅಪ್ಸುಸ್ಥಿತೋ ವಿಶ್ವನೇತಾ ಪಥಿಸ್ಥೋ ವೃಕ್ಷಮೂಲಗಃ .
ಭೂತಾಧಿಪಃ ಪ್ರಮಥಪ ........ .. 110..

ಅವಪಲಃ ಸಹಸ್ರಾಸ್ಯಃ ಸಹಸ್ರನಯನಶ್ರವಾಃ .
ೠಗ್ಗಣಾತ್ಮಾ ಯಜುರ್ಮಧ್ಯಃ ಸಾಮಮಧ್ಯೋ ಗಣಾಧಿಪಃ .. 111..
ಉರ್ಮ್ಯರ್ವಶೀರ್ಷಪರಮಃ ಶಿಖಾಸ್ತುತ್ಯೋಽಪಸೂಯಕಃ .
ಮೈತ್ರಾಯಣೋ ಮಿತ್ರಗತಿಸ್ತಂಡುಪ್ರೀತೋ ರಿಟಿಪ್ರಿಯಃ .. 112..
ಉಮಾಧವೋ ವಿಶ್ವಭರ್ತಾ ವಿಶ್ವಹರ್ತಾ ಸನಾತನಃ .
ಸೋಮೋ ರುದ್ರೋ ಮೇಘಪತಿವಂಕುರ್ವೈ ಮರುತಾಂಪಿತಾ .. 113..

........ಅರುಷೋ ಅಧ್ವರೇಶ್ವರಃ .
ಜಲಾಷಭೇಷಜೋ ಭೂರಿದಾತಾ ಸುಜನಿಮಾ ಸುರಃ .. 114..
ಸಂರಾಟ್ಪುರಾಂಭಿದ್ದುಃಖಸ್ಥಃ ಸತ್ಪತಿಃ ಪಾವನಃ ಕ್ರತುಃ .
ಹಿರಣ್ಯರೇತಾ ದುರ್ಧರ್ಷೋ ವಿಶ್ವಾಧಿಕ ಉರುಕ್ರಮಃ .. 115..
ಗುರುಗಾಯೋಽಮಿತಗುಣೋ ಮಹಾಭೂತಸ್ತ್ರಿವಿಕ್ರಮಃ .
ಅಮೃತೋ ಅಜರೋಽಜಯ್ಯೋ ರುದ್ರೋಽಗ್ನಿಃ ಪುರುಷೋ ವಿರಾಟ್ .. 116..

ತುಷಾರಾಟ್ಪೂಜಿತಪದೋ ಮಹಾಹರ್ಷೋ ರಸಾತ್ಮಕಃ .
ಮಹರ್ಷಿಬುದ್ಧಿದೋ ಗೋಪ್ತಾ ಗುಪ್ತಮಂತ್ರೋ ಗತಿಪ್ರದಃ .. 117..
ಗಂಧರ್ವಗಾನಪ್ರೀತಾತ್ಮಾ ಗೀತಪ್ರೀತೋರುಶಾಸನಃ .
ವಿದ್ವೇಷಣಹರೋ ಹಾರ್ಯೋ ಹರ್ಷಕ್ರೋಧವಿವರ್ಜಿತಃ .. 118..
ಭಕ್ತಪ್ರಿಯೋ ಭಕ್ತಿವಶ್ಯೋ ಭಯಹೃದ್ಭೂತಸಂಘಭಿತ್ .

ಭುವನೇಶೋ ಭೂಧರಾತ್ಮಾ ವಿಶ್ವವಂದ್ಯೋ ವಿಶೋಷಕಃ .. 119..
ಜ್ವರನಾಶೋ ರೋಗನಾಶೋ ಮುಂಜಿಕೇಶೋ ವರಪ್ರದಃ .
ಪುಂಡರೀಕಮಹಾಹಾರಃ ಪುಂಡರೀಕತ್ವಗಂಬರಃ .. 120..
ಆಖಂಡಲಮುಖಸ್ತುತ್ಯಃ ಕುಂಡಲೀ ಕುಂಡಲಪ್ರಿಯಃ .
ಚಂಡಾಂಶುಮಂಡಲಾಂತಸ್ಥಃ ಶಶಿಖಂಡಶಿಖಂಡಕಃ .. 121..
ಚಂಡತಾಂಡವಸನ್ನಾಹಶ್ಚಂಡಕೋಪೋಽಖಿಲಾಂಡಗಃ .
ಚಂಡಿಕಾಪೂಜಿತಪದೋ ಮಂಡನಾಕಲ್ಪಕಾಂಡಜಃ .. 122..
ರಣಶೌಂಡೋ ಮಹಾದಂಡಸ್ತುಹುಂಡವರದಾಯಕಃ .
ಕಪಾಲಮಾಲಾಭರಣಸ್ತಾರಣಃ ಶೋಕಹಾರಣಃ .. 123..
ವಿಧಾರಣಃ ಶೂಲಕರೋ ಧರ್ಷಣಃ ಶತ್ರುಮಾರಣಃ .
ಗಂಗಾಧರೋ ಗರಧರಸ್ತ್ರಿಪುಂಡ್ರಾವಲಿಭಾಸುರಃ .. 124..
ಶಂಬರಾರಿಹರೋ ದಕ್ಷಹರೋಽನ್ಧಕಹರೋ ಹರಃ .
ವಿಶ್ವಜಿದ್ಗೋಜಿದೀಶಾನೋ ಅಶ್ವಜಿದ್ಧನಜಿತ್ತಥಾ .. 125..

ಉರ್ವರಾಜಿದುದ್ವಜಿಚ್ಚ ಸರ್ವಜಿತ್ಸರ್ವಹಾರಕಃ .
ಮಂದಾರನಿಲಯೋ ನಂದಃ ಕುಂದಮಾಲಾಧರೋಽಮ್ಬುದಃ .. 126..
ನಂದಿಪ್ರೀತೋ ಮಂದಹಾಸಃ ಸುರವೃಂದನಿಷೇವಿತಃ .
ಮುಚುಕುಂದಾರ್ಚಿತಪದೋ ದ್ವಂದ್ವಹೀನೇಂದಿರಾರ್ಚಿತಃ .. 127..
ವಿಶ್ವಾಧಾರೋ ವಿಶ್ವನೇತಾ ವೀತಿಹೋತ್ರೋ ವಿನೀತಕಃ .
ಶಂಕರಃ ಶಾಶ್ವತಃ ಶಾಸ್ತಾ ಸಹಮಾನಃ ಸಹಸ್ರದಃ .. 128..
ಭೀಮೋ ಮಹೇಶ್ವರೋ ನಿತ್ಯ ಅಂಬರಾಂತರನರ್ತನಃ .
ಉಗ್ರೋ ಭವಹರೋ ಧೌಮ್ಯೋ ಧೀರೋದಾತ್ತೋ ವಿರಾಜಿತಃ .. 129..
ವಂಚಕೋ ನಿಯತೋ ವಿಷ್ಣುಃ ಪರಿವಂಚಕ ಈಶ್ವರಃ .
ಉಮಾವರಪ್ರದೋ ಮುಂಡೀ ಜಟಿಲಃ ಶುಚಿಲಕ್ಷಣಃ .. 130..
ಚರ್ಮಾಂಬರಃ ಕಾಂತಿಕರಃ ಕಂಕಾಲವರವೇಷಧೃಕ್ .

ಮೇಖಲೀ ಅಜಿನೀ ದಂಡೀ ಕಪಾಲೀ ಮೇಖಲಾಧರಃ .. 131..
ಸದ್ಯೋಜಾತಃ ಕಾಲಿಪತಿರ್ವರೇಣ್ಯೋ ವರದೋ ಮುನಿಃ .
ವಸಾಪ್ರಿಯೋ ವಾಮದೇವಸ್ತತ್ಪೂರ್ವೋ ವಟಮೂಲಗಃ .. 132..

ಉಲೂಕರೋಮಾ ಘೋರಾತ್ಮಾ ಲಾಸ್ಯಪ್ರೀತೋ ಲಘುಃ ಸ್ಥಿರಃ .
ಅಣೋರಣೀಯಾನೀಶಾನಃ ಸುಂದರಭ್ರಃ ಸುತಾಂಡವಃ .. 133..
ಕಿರೀಟಮಾಲಾಭರಣೋ ರಾಜರಾಜಲಸದ್ಗತಿಃ .
ಹರಿಕೇಶೋ ಮುಂಜಿಕೇಶೋ ವ್ಯೋಮಕೇಶೋ ಯಶೋಧರಃ .. 134..
ಪಾತಾಲವಸನೋ ಭರ್ತಾ ಶಿಪಿವಿಷ್ಟಃ ಕೃಪಾಕರಃ .
ಹಿರಣ್ಯವರ್ಣೋ ದಿವ್ಯಾತ್ಮಾ ವೃಷಧರ್ಮಾ ವಿರೋಚನಃ .. 135..
ದೈತ್ಯೇಂದ್ರವರದೋ ವೈದ್ಯಃ ಸುರವಂದ್ಯೋಽಘನಾಶಕಃ .
ಆನಂದೇಶಃ ಕುಶಾವರ್ತೋ ನಂದ್ಯಾವರ್ತೋ ಮಧುಪ್ರಿಯಃ .. 136..
ಪ್ರಸನ್ನಾತ್ಮಾ ವಿರೂಪಾಕ್ಷೋ ವನಾನಾಂ ಪತಿರವ್ಯಯಃ .
ಮಸ್ತಕಾದೋ ವೇದವೇದ್ಯಃ ಸರ್ವೋ ಬ್ರಹ್ಮೌದನಪ್ರಿಯಃ .. 137..
ಪಿಶಂಗಿತಜಟಾಜೂಟಸ್ತಡಿಲ್ಲೋಕವಿಲೋಚನಃ .
ಗೃಹಾಧಾರೋ ಗ್ರಾಮಪಾಲೋ ನರಸಿಂಹವಿನಾಶಕಃ .. 138..
ಮತ್ಸ್ಯಹಾ ಕೂರ್ಮಪೃಷ್ಠಾಸ್ಥಿಧರೋ ಭೂದಾರದಾರಕಃ .
ವಿಧೀಂದ್ರಪೂಜಿತಪದಃ ಪಾರದೋ ವಾರಿಧಿಸ್ಥಿತಃ .. 139..
ಮಹೋದಯೋಮಹಾದೇವೋ ಮಹಾಬೀಜೋ ಮಹಾಂಗಧೃಕ್ .

ಉಲೂಕನಾಗಾಭರಣೋ ವಿಧಿಕಂಧರಪಾತನಃ .. 140..
ಆಕಾಶಕೋಶೋ ಹಾರ್ದಾತ್ಮಾ ಮಾಯಾವೀ ಪ್ರಕೃತೇಃ ಪರಃ .
ಶುಕ್ಲಸ್ತ್ರಿಶುಕ್ಲಸ್ತ್ರಿಮಧುಸ್ತ್ರಿಸುಪರ್ಣಃ ಷಡಂಗವಿತ್ .. 141..

ಲಲನಾಜನಪೂಜ್ಯಾಂಘ್ರಿರ್ಲಂಕಾವಾಸೋಽನಿಲಾಶನಃ .
ವಿಶ್ವತಶ್ಚಕ್ಷುರೀಶಾನೋ ವಿಶ್ವತೋಬಾಹುರೀಶ್ವರಃ .. 142..
ಸರ್ವಾತ್ಮಾ ಭಾವನಾಗಮ್ಯಃ ಸ್ವತಂತ್ರಃ ಪರಮೇಶ್ವರಃ .
ವಿಶ್ವಭಕ್ಷೋ ವಿದುಮಾಕ್ಷಃ ಸರ್ವದೇವಶಿರೋಮಣಿ .. 143..

ಬ್ರಹ್ಮ ಸತ್ಯಂ ತಥಾನಂದೋ ಜ್ಞಾನಾನಂದಮಹಾಫಲಃ .
ಈಶ್ವರಃ -
ಅಷ್ಟೋತ್ತರಂ ಮಹಾದೇವಿ ಶೇಷಾಶೇಷಮುಖೋದ್ಗತಂ .

ಇತ್ಯೇತನ್ನಾಮಸಾಹಸ್ರಂ ರಹಸ್ಯಂ ಕಥಿತಂ ಮಯಾ .. 144..

ಪವಿತ್ರಮಿದಮಾಯುಷ್ಯಂ ಪಠತಾಂ ಶೃಣ್ವತಾಂ ಸದಾ .

ಯಸ್ತ್ವೇತನ್ನಾಮಸಾಹಸ್ತ್ರೈಃ ಬಿಲ್ವೈಃ ಪಂಕಜಕುಡ್ಮಲೈಃ .. 145..
ಪೂಜಯೇತ್ಸರ್ವಕಾಲೇಷು ಶಿವರಾತ್ರೌ ಮಹೇಶ್ವರಿ .

ತಸ್ಯ ಮುಕ್ತಿಂ ದದಾಮೀಶೇ ಸತ್ಯಂ ಸತ್ಯಂ ನ ಸಂಶಯಃ .. 146..
ಮಮಪ್ರಿಯಕರಂ ಹ್ಯೇತತ್ಫಣಿನಾ ಫಣಿತಂ ಶುಭಂ .

ಪಠೇತ್ಸರ್ವಾಲ್ಁಲಭೇತೈವ  ಕಾಮಾನಾಯುಽಯಮೇವ ಚ .. 147..

ನಾಮಸಾಹಸ್ರಪಾಠೀ ಸಯಮಲೋಕಂ ನ ಪಶ್ಯತಿ .

ಕಲ್ಯಾಣೀಂ ಚ ಲಭೇದ್ಗೌರಿ ಗತಿಂ ನಾಮ್ನಾಂ ಚ ವೈಭವಾತ್ .. 148..

ನಾಖ್ಯೇಯಂ ಗೋಪ್ಯಮೇತದ್ಧಿ ನಾಭಕ್ತಾಯ ಕದಾಚನ .

ನ ಪ್ರಕಾಶ್ಯಮಿದಂ ದೇವಿ ಮಾತೃಕಾರುದ್ರಸಂಹಿತಂ .. 149..

ಭಕ್ತೇಷು ಲಭತೇ ನಿತ್ಯಂ ಭಕ್ತಿಂ ಮತ್ಪಾದಯೋರ್ದೃಢಾಂ .

ದತ್ವಾಽಭಕ್ತೇಷು ಪಾಪಾತ್ಮಾ ರೌರವಂ ನರಕಂ ವ್ರಜೇತ್ .. 150..

- -

ಸೂತಃ -
ಇತಿ ಶಿವವಚನಂ ನಿಶಮ್ಯ ಗೌರೀ ಪ್ರಣಯಾಚ್ಚ ಪ್ರಣತಾ ಶಿವಾಂಘ್ರಿಪದ್ಮೇ .

ಸುರವರತರುಸುಂದರೋರುಪುಷ್ಪೈರಭಿಪೂಜ್ಯ ಪ್ರಮಥಾಧಿಪಂ ತುತೋಷ .. 151..

ತುಷ್ಟಾವ ಕಷ್ಟಹರಮಿಷ್ಟದಮಷ್ಟದೇಹಂ ನಷ್ಟಾಘಸಂಘದುರದೃಷ್ಟಹರಂ ಪ್ರಕೃಷ್ಟಂ .

ಉತ್ಕೃಷ್ಟವಾಕ್ಯಸುರವೃಂದಗಣೇಷ್ಟದಾನಲೋಲಂವಿನಷ್ಟತಮಸಂಶಿಪಿವಿಷ್ಟಮೀಶಂ
.. 152..

- -

..ಇತಿ ಶಿವರಹಸ್ಯಾಂತರ್ಗತೇ ಭರ್ಗಾಖ್ಯೇ ಪಂಚಮಾಂಶೇ ಶಿವಗೌರೀಸಂವಾದೇ
ಶಿವಸಹಸ್ರನಾಮಸ್ತೋತ್ರಂ ಸಂಪೂರ್ಣಂ ..

- .. ಶ್ರೀಶಿವರಹಸ್ಯಂ .ಭರ್ಗಾಖ್ಯಃ ಪಂಚಮಾಂಶಃ .ಅಧ್ಯಾಯಃ 40. 1-152..
- .. shrIshivarahasyam . bhargAkhyaH panchamAMshaH . adhyAyaH 40. 1-152..

Notes:

Shiva narrates to Devi, the 1008 names

recited by Adishesha eulogizing Him

(Shiva). The composition includes

several names that are part of Sri Rudram.

The sahasranAmastotram starts from

verse 14 ending at 144.1.

The source text has missing names at some places.

Encoded by DPD

Proofread by DPD, Ruma Dewan

